
MINUTI 
 

Laqgħa tal-Kumitat Amministrattiv Ix-Xlendi 
 
 

IT-TIENI LEĠISLATURA 
 
 

Laqgħa Numru KAX 49-2018 
 
  29 ta’ Mejju 2018 
 
Il-Kumitat Amministrattiv Ix-Xlendi ltaqa’ fl-Uffiċċju Amministrattiv tiegħu li jinsab fl-indirizz Kunsill 
Lokali Il-Munxar, Triq il-Profs. Ġużè Aquilina, Il-Munxar MXR 1012, Għawdex fil-5.30 ta’ filgħaxija. 
 
 
PREŻENTI:  
 
Is-Sur Mark Anthony Busuttil - Chairperson  
Is-Sur Saviour Xiberras - Membru 
 
Is-Sa Sonja Abela - Viċi Sindku 

 
ASSENTI b’APOLOĠIJI (Skont Ordni Permanenti 14A (3): 
 
Is-Sinjura Joselle Camilleri - Membru 
 
ASSENTI 
 
Is-Sinjorina Charmaine Vella - Viċi Chairperson  
 
 
UFFIĊJAL PREŻENTI:  
 
Is-Sur Anthony Grech - Segretarju Eżekuttiv 
 
Minuti 
 
Iċ-Chairperson, is-Sur Mark Busuttil ippresjeda l-laqgħa. 
 

49.1 Qari tal-ittri ta’ apoloġiji 
 

49.1.1 Is-Sinjura Joselle Camilleri - Membru talbet li tkun skużata minħabba li kellha lecture 
fl-Università. 
 

49.2 Kunsiderazzjoni u Approvazzjoni tal-Minuti 
 

49.2.1 Il-Kumitat għadda għall-Minuti tat-tliet laqgħat preċidenti numri KAX 46-2018, KAX 47-2018 
u   KAX 48-2018 u li kienu tqassmu minn qabel u għalhekk ittieħdu bħala moqrija. B’hekk, 
wara dawn il-Minuti ġew approvati unanimament mill-Kumitat u ġew iffirmati 
miċ-Chairperson u s-Segretarju Eżekuttiv. 

49.3 Komunikazzjoni miċ-Chairperson 
 

49.3.1 Iċ-Chairperson irrimarka li ilha ma ssir laqgħa ta’ dan il-Kumitat u issa hemm ħafna affarijiet 
li jridu jiġu diskussi.  
 
Iċ-Chairperson ġibed l-attenzjoni tal-Kumitat dwar il-problema ta’ ħmieġ fix-Xlendi, knis ta’ 
toroq, boroż suwed, il-Parking ta’ Pjazza l-Anfori u toroq fix-Xlendi u dan meta hemm żewġ 
kenniesa full-time. Il-Viċi Sindku infurmat lill-Kumitat li se tkellimhom hi. Rigward il-boroż, 
il-problema qed tinħoloq minħabba li kulħadd qed joħroġhom bla bżonn u mhux fil-ġurnata 
proprja tagħhom. Il-Kumitat huwa konxju li jekk issir il-bring-in-site xorta jibqa’ l-problema li 
ma jintużax kif suppost. Il-Kuntrattur Green MT ser jerġa’ jagħmel il-bring-in-site fi        
Pjazza l-Anfori. 
  
Huwa informa wkoll li x-xogħol fuq il-moll tax-Xlendi ser jinbeda mill-ġimgħa d-dieħla u għad 
baqa’ sellum li jinżlu n-nies minnu għall-baħar li għadu ma twaħħalx. 
 
Huwa ġibed l-attenzjoni tal-Kumitat ukoll li hemm bżonn li jsir xi patching fi Pjazza l-Anfori 
mill-kuntrattur tal-Korporazzjoni Enemalta u dwar l-iIment li s-siġar tal-pots huma mejta. 
Il-Kumitat ġie infurmat li għal dawn is-siġar kienet inħarġet tender li ġiet awarded u dalwaqt 
ser jiġi ffirmat il-kuntratt. Huwa mistenni li dawn il-pots jitħawlu bis-siġar u fjuri għall-aħħar ta’ 
Ġunju 2018. 
  

49.4 Tweġibiet għall-Mistoqsijiet tal-Membri 
 

49.4.1 Is-Sur Saviour Xiberras ilmenta li fi Triq il-Ġostra saret trinka u għadha ma saritx 
bil-patching. Huwa lmenta wkoll dwar il-moll tax-Xlendi. 
Il-Viċi Sindku ser tkellem lill-Inġinier tal-Korporazzjoni Enemalta.   
 

49.5 Komunikazzjoni mill-Viċi Sindku 
 

49.5.1 Il-Viċi Sindku bdiet billi semmiet is-sitwazzjoni tal-problema tad-dawl fi                                     
Trejqet il-Madonna tal-Karmnu, fejn ħabbret li l-kuntrattur kien lest mix-xogħol u d-dawl 
tranġa.  
 
Il-Viċi Sindku infurmat  lill-Kumitat li x-xogħol ta’ żebgħa fix-Xlendi jinsab miexi sew u li 
jonqos li jitwaħħlu tliet bankijiet max-xtajta. 
 
Hija infurmat ukoll li l-moll ser jitranġa u l-unika problema fix-Xlendi huma l-papri. 
Għaldaqstant, hija ser tipprova ssib mod ta’ kif dawn il-papri jingħataw li xi ħadd. 
 
Il-Viċi Sindku ssuġġeriet illi l-ġbir ta’ skart fix-Xlendi għandu jiżdied immedjatament billi ssir 
ġabra tal-borża s-sewda nhar ta’ Tlieta u nhar ta’ Ħadd filgħodu. Għaldaqstant, ser titlob 
lill-Ministeru għal Għawdex biex il-ġabra tal-borża s-sewda filgħaxija flok issir minn Lulju sa 
Settembru, bħalma sar is-sena li għaddiet, tibda minn Ġunju 2018 bil-ġabra nhar ta’ Tlieta u 
Ħadd filgħodu u mbagħad dawn jitnaqqsu minn Lulju 2018. Dan ifisser li l-ġbir propost ser 
ikun hekk: nhar it-Tlieta 12, 19 u 26 ta’ Ġunju 2018; fil-Ħdud 10, 17, u 24 ta’ Ġunju 2018 u 
mbagħad jibda kuljum mis-7 ta’ Lulju sat-30 ta’ Settembru 2018 filgħaxija. 
 

49.6 
 

Komunikazzjoni mis-Segretarju Eżekuttiv 
 

49.6.1 Il-Kumitat irċieva e-mail mingħand l-Awtorità tal-Ippjanar rigward ‘Tourism Areas Exempt 
from Excavation and Demolition Works in Summer Months’. Ma jista’ jsir l-ebda xogħol ta’ 
dan it-tip f’postijiet turistiċi bejn il-15 ta’ Ġunju 2018 u t-30 ta’ Settembru 2018 u f’każ ta’ 
illegalità għandu jsir rapport lill-Building Regulation Office. 
Il-Kumitat ħa nota dwar dan. 
 

49.6.2 Il-Kumitat irċieva lment mingħand sid ta’ stabbiliment tal-ikel fi Triq ir-Rabat fix-Xlendi 
rigward biċċiet tal-Palm li qed jaqgħu fuq il-klijenti tiegħu, minn Palma li qiegħda fil-qrib anke 
meta ma jkunx ħafna riħ. Huwa qed jitlob sabiex il-Kumitat jieħu l-azzjoni neċessarja qabel 
iweġġa’ xi ħadd. 
Il-Kumitat huwa tal-fehma li l-oġġett ma huwiex każ li xi ħadd iweġġa’ bih u ħa nota ta’ dan. 

49.7 Attivitajiet Sajf 2018 
 

49.7.1 Is-Segretarju Eżekuttiv informa lill-Kumitat li bħalissa għaddej ix-xogħol fuq il-Kalendarju ta’ 
Attivitajiet fix-Xlendi fejn qed jiġi ppreparat il-programm li ser ikun imqassam bejn Lulju u 
Settembru 2018. Il-Kumitat ser jingħata l-fondi skont Inizjattiva Finanzjarja – Local 
Government Culture Fund 2018-2020 (Ċirkulari Numru 9/2017 – It-Tieni Sejħa) ta’ €4,000 u 
d-differenza ser tintalab lill-Ministeru għal Għawdex. 
 

49.8 

 
Sejħa għall-offerti – proġetti fix-Xlendi 

49.8.1 

 
Is-Segretarju Eżekuttiv ippreżenta r-rapporti tal-bord tal-aġġudikazzjoni dwar dawn is-sejħiet: 

 Tender Ref: MXR/002/2018 – Tender for the supply, delivery and installation of 
decorative luminaires to fit onto existing lamp posts, replacement of damaged lamp 
posts and replacement of existing wall mounted luminaires, Ix-Xlendi Gozo; 

 Quotation Ref: MXR/005/2018 – Quotation for the supply and maintenance of trees 
and seasonal plants in pots. 

 
Il-Kumitat/Kunsill ma rċieva l-ebda offerta għal Tender Ref: MXR/002/2018 u għaldaqstant 
din is-sejħa ser terġa’ toħroġ.  
Ġie deċiż li Quotation Ref: MXR/005/2018 tingħata lil Xerri's Landscaping Co. Ltd. 
Kien hemm qbil unanimu.  
 

49.9 Xogħlijiet u Proġetti fix-Xlendi 
 

49.9.1 Il-Kumitat/Kunsill applika għall-fondi mill-Unjoni Ewropea taħt Call 4, Priority Axis: PA 5 
Protecting our environment – investing in natural and cultural assets, għall-proġett 
‘Restoration and Conservation of Ix-Xlendi Tower as a Tourist Attraction’ (Ref. no. ERDF.PA  
5.0120). It-total tal-fondi eliġibbli għal dan il-proġett huwa ta’ €355,371.47 VAT inkluża. Dan 
il-proġett irid jitwettaq fil-perjodu ta’ bejn 1 ta’ Lulju 2018 u l-31 ta’ Diċembru 2020. 
Il-Kumitat/Kunsill ser ikollu l-għajnuna ta’ Wirt Għawdex fejn jidħol xogħol ta’ restawr iżda 
l-Kumitat/Kunsill irid jipprovdi l-co-financing, procurement bħala contracting authority u 
l-management tal-proġett.  
 
Ix-xogħol li ser jinvolvi dan il-proġett jinkludi: 

 Restawr intern u estern;  

 Tindif, bdil u rranġar ta’ ġebel u pavimentar; 

 Brix u applikazzjoni ta’ finishing minħabba l-umdità; 

 Tindif minn ħaxix ħażin; 

 Formazzjoni ta’ sistema ta’ drain għall-ilma tax-xita; 

 Formazzjoni ta’ għatba sabiex ma jidħolx ilma; 

 Tiswija tar-reservoir sabiex iżomm l-ilma u jintuża; 

 Preservazzjoni u żamma ta’ historical fixtures fuq il-post filwaqt li materjal ieħor jiġi 
maqlugħ; 

 Preservazzjoni ta’ historical graffiti u twaħħil ta’ arblu; 

 Tiswija tat-taraġ, installazzjoni ta’ railings u trap door; 

 Installazzjoni ta’ solar panels, sistema ġdida ta’ dawl u stand-by generator; 

 Tiswija u xiri ta’ aperturi;  

 Ħolqien ta’ interpretation centre mgħammar b’information panels, visual aids, 
display boards/unit, PA system, projectors u apparat relatat, WIFI u CCTV fost 
oħrajn. Ser jinkludi wkoll unisex toilet; 

 Marketing u publicity permezz ta’ brochures, billboards, plaques, u użu tas-social u 
web media fost oħrajn; 

 Kollezzjoni u arkivjar tal-informazzjoni relatata mal-proċess tax-xogħol ta’ 
konservazzjoni. 

Waqt li jkunu għaddejjin ix-xogħlijiet il-post mhux ser ikun aċċessibbli għall-pubbliku iżda 
meta dan il-proġett jitlesta jkun jista’ jitgawda minn kulħadd. Permezz ta’ dan il-proġett ser 
ikunu qegħdin noffru element ieħor lill-prodott turistiku Għawdxi. Dan ser jgħin ħafna sabiex 
niġbdu aktar turisti li jagħżlu li jżuruna matul is-sena kollha, speċjalment fix-xhur tax-xitwa 
meta n-numru ta’ turisti jonqos.  
  

49.10 Tmiem tal-Laqgħa u data tas-seduta li jmiss 
 

49.10.1 Il-laqgħa ntemmet fis-6.50 ta’ filgħaxija u ġiet aġġornata għal nhar it-Tnejn,                         
25 ta’ Ġunju 2018 u fil-5.30 ta’ filgħaxija. 

 
Konfermati, illum 25 ta’ Ġunju, 2018 
 
 
IFFIRMATA                IFFIRMATA 
 
Mark Busuttil                Anthony Grech 
Chairperson                Segretarju Eżekuttiv 


